
Republika e Kosovës
Republika Kosova-Republic of Kosovo
Qeveria –Vlada - Government 

Ministria Bujqësisë, Pylltarisë dhe Zhvillimit Rural- Ministarstvo Poljoprivrede, Sumarstva i Ruralnog Razvoja- Ministry of Agriculture, Forestry and  Rural  Development

Në mbështetje të nenit 145 paragrafi 2 të Kushtetutës së Republikës së Kosovës, nenit 1.3. (d) të Rregullores së UNMIK-ut nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme Vetëqeverisjes në Kosovë, nenit 14 paragrafi 14.5 dhe nenit 44 paragrafi 44.2 Ligji Nr. 02/L-26 për Tokën Bujqësore të shpallur me Rregulloren e UNMK-ut nr 2006/37  mbi shpalljen e ligjit për tokën bujqësore të miratuar nga Kuvendi  Kosovës me 23 Qershor 2010,  

Ministri i Ministrisë së Bujqësisë, Pylltarisë dhe Zhvillimit Rural,

Miraton:

UDHËZIM ADMINISTRATIV NR. 10/2010

PËR NDRYSHIMIN DHE PLOTËSIMIN E UDHËZIMIT ADMINISTRATIV NR. 41/2006 TË DATËS 27.12.2006 PËR NDËRRIMIN E DESTINIMIT TË TOKËS  BUJQËSORE  
Neni 1
Qëllimi 

Qëllimi i ndryshimit dhe plotësimit të këtij Udhëzimi Administrativ ёshtё përcaktimi kompetencave për marrjen e vendimit për dhënien në shfrytëzim të përkohshëm të pyjeve dhe tokave pyjore në pronësi shtetërore dhe marrjen e vendimit për ndërrimin e destinimit të pyjeve dhe tokave pyjore shtetërore dhe private nga APK-ja.

Neni 2

Neni 3 në fund të paragrafit 2 shtohet teksti si vijon:
Kërkesa për ndërrim të përkohshëm të destinimit të pyjeve dhe tokave pyjore shtetërore dhe private bëhet në Agjencinë Pyjore të Kosovës.

Neni 3

Neni 8 në fund të paragrafit 1 shtohet teksti si vijon: Përjashtim për pyjet dhe tokat pyjore shtetërore dhe private vendimi për ndërrim të destinimit merret nga APK-ja.

Neni 4

Neni 13, Pas paragrafit 2, shtohen paragrafë të reja: 3, 4, 5, 6, 7, 8, dhe 9 si vijon:
13.3.  Për pyjet dhe tokat pyjore shtetërore dhe private vendimi për  ndërrim të destinimit merret nga APK-ja. 

13.4. Kërkesa e kompletuar me dokumentacionin e nevojshëm për ndërrimin e përkohshëm të destinimit dhe marrjen me qira të pyjeve dhe tokave pyjore i bëhet APK-së.

13.5. Agjencia e Pyjeve e Kosovës, formon komision të veçantë për shqyrtimin e kërkesave  dhe i rekomandon Kryeshefit Ekzekutiv të APK –së aprovimin apo refuzimin e kërkesës. Komisioni duhet të jetë pesë (5) anëtarësh dhe duhet të përbëhet nga dy (2) përfaqësues të APK-së, dy (2) përfaqësues të Departamentit të Pylltarisë dhe (1) përfaqësues i Departamentit të Zhvillimit Rural. Emërimin e anëtarëve të Komisionit nga APK-ja e benë Kryeshefi Ekzekutiv me vendim të veçantë, ndërsa përfaqësuesit e Departamenteve të lartpërmendura i emërojnë Drejtorët e Departamenteve përkatëse, po ashtu me vendim të veçantë. Anëtarët e Komisionit emërohen me mandat dy (2) vjeçar, me mundësi rizgjedhjeje edhe për një mandat. Rekomandimet aprovohen me shumicën e thjeshtë të votave të anëtareve prezent, me kusht që në mbledhje të jenë prezent së paku tre (3) anëtarë të Komisionit. Komisioni e ka kryetarin, të cilin e emëron Kryeshefi Ekzekutiv i APK-së, nga radhët e anëtarëve të APK-ës.  

13.6. Investitori – shfrytëzuesi i pyllit dhe tokës pyjore shtetërore dhe private obligohet që paraprakisht për sigurimin e rikultivimit të siguroi garancion bankar në shumën e mjeteve të parapara në planin e rikultivimit. Pas përfundimit të projektit duhet të bëhet ri kultivimi i tokës pyjore sipas Ligjit nr. 02/L-26 për tokën bujqësore dhe Udhëzimit Administrativ për ri kultivimin e tokave bujqësore dhe pyjore dhe sipas kushteve të përcaktuara me kontratë.
13.7. Pas marrjes së vendimit, nënshkruhet kontrata nga Kryeshefi Ekzekutiv i APK-së  dhe qiramarrësi  për dhënien në shfrytëzim të përkohshëm me qira të pyjeve dhe tokave pyjore shtetërore deri në 5 vite.
13.8. Dhënia në shfrytëzim të përkohshëm nga paragrafi 8 i këtij neni mund të epet deri në 5 ha .

13.9. Shfrytëzimi pyjeve dhe tokave pyjore shtetërore dhe private  dhe ri kultivimi i tokës pyjore duhet të bëhet sipas ligjit dhe kushteve të përcaktuara me kontratë. 

Neni 5
Hyrja në fuqi
Ky Udhëzim Administrativ hyn në fuqi ditën e nënshkrimit të tij.

Prishtinë, më 19.08.2010

                                                           Ministria e Bujqësisë, Pylltarisë dhe Zhvillimit Rural

                                                 Ministri,
                                                  Blerand Stavileci

                                                   ______________
